
GOUVÈNÈ CUOMO ANONSE VIZIT NAN ESPAS KONSÈY REJYONAL ETA A 
 

Gouvènè a Ap Vwayaje pou Ale nan Chak Rejyon pou Evalye Pwogrè Egzekisyon Plan Ane Pase yo 
epitou pou Tande Kijan Plan Konsèy yo Pran Avantaj nan Envestisman k ap Vanse 

 

Konsèy yo Ap Prezante Nouvo Aplikasyon pou Sibvansyon yo ba SIAT 

Jodi a, Gouvènè Andrew M. Cuomo te anonse l ap fè vizit ansanm avèk Ekip Evalyasyon Aplikasyon 
Estratejik (SIAT) konsèy rejyonal la, chak nan dis (10) rejyon eta a pou li kapab evalye pwogrè konsèy yo 
fè nan egzekisyon plan devlopman ekonomik yo, epitou pou li tande prezantasyon yo sou objektif yo 
pou pidevan.  
 

Objektif vizit yo se pou bay chak rejyon yon chans pou montre pwogrè yo te fè, avèk sipò eta a, nan efò 
pou yo kreye djòb ak pou fè devlopman ekonomik. Pandan vizit Gouvènè a, chak rejyon gen fleksibilite 
pou itilize kantite tan yo bay yo pou prezante ba Gouvènè a jan yo chwazi, avèk objektif pou montre yon 
pwojè enpòtan oswa pwojè yo te fè gwo pwogrè sou yo ak fason yo planifye pou pran avantaj nan 
envestisman sa yo nan dezyèm ane a. Apre sesyon maten an avèk Gouvènè a, chak rejyon ap bay yon 
prezantasyon fòmèl dezyèm seri aplikasyon yo ba ekip evalyasyon an. 
 

Gouvènè Cuomo di konsa, “Konsèy Devlopman Ekonomik Rejyonal yo te chanje fason eta a fè apwòch pou 
kreye djòb ak devlopman ekonomi an nan yon apwòch anwo pou rive anba, pou yon pwosesis 
kolaborasyon ki baze sou kominote a. Pi bon fason pou montre se pa sòti nan Albany pou antre nan 
kominote yo pou tande premye enfòmasyon sou pwogrè chak rejyon te fè. Avèk nouvo pwojè ki lanse nan 
New York, gen nouvo enèji ak kontantman nan eta a lè chak rejyon ap kòmanse pran desten ekonomik yo 
nan pwòp men yo. Vizit sa a ap bay chak rejyon yon chans pou fè pi bon etap annavan, epi pou montre 
mwen ak evalyatè yo kijan yo te itilize - ak planifye pou itilize - pwosesis konsèy rejyonal la ak anpil milyon 
dola nan finansman eta a pou devlope ekonomi an ak pou kreye anpil djòb pou rejyon an.” 
 

Jodi a, Gouvènè Adjwen Robert Duffy, Prezidan Konsèy Devlopman Ekonomik yo, te voye yon lèt ba chak 
Ko-Prezidan Konsèy Rejyonal pou prezante vizit nan eta a k ap fèt pou sezon lete sa a.  
 

Lèt la endike anba la a: 

Chè Ko-Prezidan, 
 

Gouvènè Cuomo te lanse Konsèy Devlopman Ekonomik Rejyonal yo avèk yon vizyon pou bay chak nan 
rejyon inik nou yo nan eta a yon posiblite pou oryante aplikasyon resous eta a nan pwojè ak sektè 
endistri yo pi te nan avantaj dirèk ekonomi lokal la pou kreye anpil djòb epitou pou sipòte envestisman 
sektè prive a. Efò ou yo ap chanje vizyon Gouvènè a an reyalite. Ekonomi rejyon yo ak eta a kounye a 
gen yon baz pou kwasans k ap kontinye alontèm ki fè Eta New York vin konpetitif sou plan nasyonal ak 
entènasyonal, epi mwen felisite ou pou siksè ou yo.  
 

Nan Reyinyon Konsèy Rejyonal ki fèt nan dat 21 out la, Gouvènè a te anonse eta a pral vizite chak nan 
dis (10) rejyon yo, pou tande prezantasyon oral yo epitou pou patisipe nan yon vizit aktivite aplikasyon 
Konsèy yo ak pwojè ki gen priyorite yo. Mwen kontan pou anonse Gouvènè a ap patisipe nan evènman 
sa yo tou avèk yon vizit nan chak rejyon pou wè pwogrè yo ak fason chak rejyon gen entansyon pran 
avantaj nan pwogram sa yo. Menmsi pa gen vizit senp ki kapab adapte tout pwojè yo toupatou nan yon 
rejyon, vizit Gouvènè a ap bay Konsèy yo posiblite pou souliyen pwojè sa yo panse ki enpòtan dapre 
vizyon estratejik rejyon an.  
 

Vizit Gouvènè a ak vizit ekip la pou fè evalyasyon ap kòmanse nan kòmansman mwa oktòb la, epi yo 
prevwa l ap fini nan apeprè senk (5) semèn. Y ap chwazi dat espesifik yo owaza yon fason pou tout 
gwoup yo gen yon posiblite egalego pou yo prepare.  
 

Fòma yo pwopoze pou vizit sa yo ap yon maten avèk Gouvènè a, epi answit ap gen yon prezantasyon 
nan apremidi pou Ekip Evalyasyon an. Konsèy yo ta dwe planifye pou yon peryòd tan apeprè dezèdtan 
pou vizit Gouvènè a, epi answit apeprè kat (4) èdtan pou prezantasyon ekip evalyasyon an. Prezantasyon 
ekip evalyasyon an ka gen ladan (epi mwen ta ankouraje ou pou konsidere li) vizit nan pwojè Konsèy la, 
epi li dwe gen ladan inèdtan prezantasyon aktivite egzekisyon ak plan pidevan yo.  
 

N ap kenbe kontak avèk ou yon ti tan apre konsènan dat ak detay espesifik yo. Tanpri sonje tout pati 
vizit la ap lib pou laprès.  
 

Sa a se yon moman enteresan pou rejyon nou an ak pou eta a. Mèsi ankò pou devouman ou nan 
pwosesis Konsèy Rejyonal la, epi nou pa ka tann pou patisipe nan pwochen evènman sa yo.  
 
 

Ak tout kè mwen, 
 

Gouvènè Adjwen Robert Duffy 

